
	Ја разбира неутрализацијата и некои од нејзините примени. 

Идентификува трендови и шаблони во резултатите (корелациите). 

Користи различна опрема

Претставува резултати соодветно во табели, дијаграми и со графици. 

Споредува резултати со предвидувања. 

Дискутира објаснувања за резултати користејќи научно знаење и разбирање. 

Јасно ги споделува со другите. 

Претставува заклучоци на другите на соодветни начини.
	Сите ученици  разбираат дека за лекување на лошото варење се користи реакција на неутрализација 

Повеќето ученици користат различна опрема и претставуваат резултати соодветно во табели , дијаграми  и графици

Дел од учениците  споредуваат резултати со предвидувања. дискутираат за објаснувања за резултати користејќи научно знаење и разбирање и  јасно ги споделуваат со другите 
	Идентификувајте ги нагледните средства што им стојат на располагање на учениците и дадете им пет минути да ги прочитаат своите планови и да се запознаат со нагледните средства што ќе им бидат потребни, како и да го подготват истражувањето. 

Или пак, поставете им на учениците метод што сите ќе го користат во истражувањето. 

Учениците во групи го спроведуваат истражувањето за да одговорат на некое прашање за таблетите за лекување на лошото варење (на пр. Таблетите против лошо варење на кој производител најмногу ја неутрализираат киселината? Колкава маса таблети за лекување на лошо варење е неопходна за неутрализирање на 5 cm3 киселина? Колку капки хлороводородна киселина може да бидат неутрализирани од една таблета за лекување на лошо варење?). Одете од една група до друга и давајте им поддршка. 

Потоа учениците ги собираат и ги толкуваат резултатите што ги добиле. Ги споредуваат резултатите со нивните предвидувања и со резултатите на другите во одделението. Прашајте дали некои од учениците добиле резултати со отстапка (резултати што не се совпаѓаат со шаблонот). 

Заклучете дека за лекување на лошото варење се користи реакција на неутрализација. Различни таблети за лекување на лошото варење неутрализираат различен волумен киселина

	Неопходните нагледни средства ќе зависат од избраните методи на истражување. Веројатно би било потребно следново: таблети за лекување лошо варење од минимум два различни производитела (Забелешка: подобро е да се користат таблети што содржат едноставни активни состојки, како што се карбонати и хидрогенкарбонати.) разредена хлороводородна киселина (наместо тоа може да се користи дестилиран оцет) која би ја претставувала желудочната киселина. Универзален индикатор (во форма на раствор или хартија), вага за мерење на масата, мензури, пипети за капнување (капалки), заштитни очила. 

	Организирање: Детали за диференцијација /групи/улога на возрасни (поврзани со активности)
	Белешки/можности за проширување на знаењето/ домашна работа 
	Клучна терминологија

	Наставникот:  планира организира мотивира координира контролира поттикнува интеракција,покажува грижа и одговорност.

Ученикот: Истражуваат  и донесува логични заклучоци, дискутира, споделува идеи,  и ги спроведуваат плановите за истражување.

 Наставни методи: говорен ,  демонстративен, истржување, експеримент

Наставни техники:бура на идеи, практична работа

Формативно оценување: усна повратна информација
	Домашна работа: /

Додатна активност. На поталентираните ученици дадете им крива на титрација на која е прикажана промената во рН вредноста кога магнезиумово млеко се додава на желудочна киселина. Учениците со свои зборови објаснуваат што значи тоа..

Забелешка за безбедност: мора да се носи заштита на очите. Користете само мали количества (на пр. 5 cm3 раствор од киселина). 

Забелешка: доколку учениците ги бројат капките киселина потребни да се неутрализира антацид, советувајте ги учениците да користат само мало парче од таблетата. За целата таблета би било потребно големо количество киселина (особено ако се користи оцет).

